
O’ZBEKISTONDA UCHRAYDIGAN KOVRAK (FERULA L.) TURLARINING 
BIOMORFOLOGIK HUSUSIYATLARI 

Z.A. Yangiboeva, U. Rahmonqulov, O.A. Bozorboyeva 
Jizzax davlat pedagogika instituti

Kovrak (Ferula L.) turkumi turlari vakilari Ziradoshlar (Apiaceae L.) oilasiga mansub 
bo'lib, ular O rta Osiyoda 114, O'zbekisonda 48 turi uchraydi [6]. Bu turkum vakillarining 
shundan 32 turi monokarp, 31 turi polikarp turlardir. Shundan 27 turi Pomir Oloy, 23 turi 
Tyan-shan endemigi hisoblanadi. Turkum turlarining 8 turi cho'lda, 4 turi cho'l-adirda, 9 turi 
adirda, 12 turi adir-tog'da, 23 turi tog'da, 1 turi adir-tog'-yaylovda, 6 turi tog'-yaylovda 
uchraydi [3,6]. Kovrakning dorivor, efir moyli, yem-xashak, asalchil, shifobaxsh, manzarali, 
kraxmal beruvchi, aromatik, ozuqabop va texnika o’simliklardir. Kovrak turkumiga kiruvchi 
ko'histon kovragi.

(Ferula kuhistanica Korov.), Qo'qon kovragi (F. kokanika), Qoratog' kovragi (F. 
karatavica) va sassiq kovrak (F. foetida), Tojik kovragi (F. tadjikorum ) laming ildizlari va 
poyalarida smola (elim) saqlaganligi uchun bu o'simlikdan turli xalqlar qadim-qadimdan 
shifobaxsh o'simlik sifatida foydalanishgan [1-6].

Abu Ali ibn Sinoning mashxur “Tib qonunlari” nomli kitobida kovrak o'simligining 
foydali xususiyatlari va o'simlikdan ajratib olingan shira va smolalar insonlarda uchraydigan 
bir qator kasalliklami davolashda juda ahamiyatli hisoblanishini ta'kidlab o'tgan. Shulardan, 
bo'g'inlardagi barcha og'riqlami davolashda, ovqatni xazm qilish jarayonini kuchaytirishda, 
gijjani haydovchi vosita sifatida ham yaxshi natija berish xususiyatini alohida ta'kidlab 
o'tgan. Insonlar tomonidan foydalanilib kelinayotgan Ferula L. turkumi turlarining

255



biologiyasini o’rganish, istiqbolli va foydali turlarini ekib ko’paytirish, hamda kamyob 
turlarining muhofaza qilish ishlari dolzarb muammolardan biridir.

Jizzax Davlat pedagogika institutining bir guruh olimlari smola saqlovchi kovraklaming 
biomorfologik xususiyatlari, ularning urug'laridan ekib lalmikor maydonlarda plntatsiyalami 
tahkil qilish bo'yicha ilmiy izlanishlar olib borishmoqdalar.

Ferula L. turkumi turlari -  ko’p yillik, o’tsimon, geofit o’simlik bo’lib, uning hayotiy 
tsiklini o’tashiga ko’ra 2 guruhga bo'linadi. Monokarp va polikarp turlarga ajratiladi. 
Monokarp turlar dastlabki 5-6-yillarda qisqa vegetativ davrda faqat tupbarglar hosil qiladi va 
gullab, urug’lab vegetatsiya davrini tugatadi. Polikarp turlarni esa vegetatsiyasining 3-4 
yillaridan generativ organlar hosil qiladi. Bu o'simlik 15-20 yil mevalaydi [1],[2].

Sassiq kovrak misolida shuni ta'kidlash lozimki, uning generativ novdasi murakkab 
soyabonni hosil qiladi. Har bir novdada esa 20 dan 35 tagacha soyabongullar , yon 
soyabongullar (parakladiyalar)bo'ladi.Har bir parakladiyda markaziy soyabongul va 2-3 
tadan, ancha uzun 3-5 sm li yon soyabongullar joylashgan.Soyabonguldagi 
soyabongulchalaming har qaysisi 9-11 ta gul hosil qiladi. Gullari ziradoshlar oilasi 
vakillarinikiga o'xshash bo'lib, 5 ta gultojibarglarining qo'shilishidan hosil bo'lgan.Ularning 
rangi sarg'ish, poyada doira bo'lib joylashadi. Gultojibargining shakli tuxumsimon, uchki 
qismi biroz ichkariga qayrilgan.O'simlik gulining changchisi 5 ta,urug'chisi 1 ta u ikki 
mevabargning qo'shilishidan hosil bo'lgan.

O’zbekiston Respublikasi Fanlar akademiyasiga qarashli O’simlik moddalari kimyosi 
institutidal970 yildan boshlab Ferula L. turkumi turlarining kimyoviy tarkibini tizimli 
o’rganish dastlab G.K. Nikonov, V. Malikov, so’ngra A. Saidxo’jayev va ularning shogirdlari 
tomonidan o’rganila boshlandi.Bundan tashqari olimlaming keyingi farmakologik va biologik 
tekshirishlari bu o'simlik moddalari antioksidant,antidiobetik,antigripp va antivirus 
xususiyatga ega ekanligi aniqladilar [3].

Ular Ferula L. turkumining 90 dan ortiq turlari tarkibida seskviterpenoidli moddalar, 
shundan 55 turi terpenoidli kumarinlar (56,0 %), 34 turi murakkab efirlar (35,0 %), 18 turi esa 
seskviterpenli laktonlar (20,0 %) borligini aniqladilar.

Masalan, birgina Ferula foetida yani, sassiq kovrak o'simligining kimyoviy tarkibida 70 
dan ortiq biologik faol moddalar ajratib olinganligi ilmiy adabiyotlardan ma lum.

O’rta Osiyoda uchraydigan Ferula L. turkumi turlarini kompleks o’rganish natijasida 
yangi-yangi dorivor preparatlar yaratilmoqda.Bundan tashqari sassiq kovrak o'simligi 
tarkibida organik sulfidlar,kumarinlar,keyin esa o' simlik smolasidan umbelliferon, ferula va 
gal'ban kislotalari va farneziferol turlari va kumarinlar ajratib olinadi [6].

F. tenuisecta va F. kuhistanika o’simliklari estrogen xususiyatga ega moddalar saqlashi 
aniqlandi va shu asosda ginekologiyada qo’llaniladigan “Tefestrol” va veterinariya sohasida 
ishlatiladigan “Panoferol” preparatlari yaratildi [2].

Bu turkum o' simliklarining boshqa vakillari ham biologik faol moddalar saqlab, 
tibbiyotda qo’llanilmoqda. Masalan, F. varia o’simligi lyuteolin - 7 - 0  -beta - D - 
glyukopiroanzoid saqlashi aniqlandi. Olimlar tomonidan yaratilgan ushbu modda “Pefrtsizin” 
nomi bilan klinik sinovlardan o’tmoqda.

Bu turkum turlari o'simliklarining ildizi, gullari,barglari va mevalari tarkibida ancha 
miqdorda efir moylari saqlaydi. Efir moylari miqdori ularning ildizida 0,1- 0,22 dan 3,0-4,0 % 
gacha, yer ustki qismida 0,07-0,62 dan 3,5-3,6 % gacha, mevalarida 0,5-0,8 dan 4,4-7,2 % 
gacha, gullarida 0,4-0,9 dan 2,2-2,4 % gacha bo’ladi.

Xulosa o'rnida shuni aytishimiz lozimki, O’rta Osiyoda uchraydigan Ferula L. turkumi 
turlarini kompleks o’rganish natijasida yangi-yangi dorivor preparatlar yaratilishi, bundan 
tashqari sassiq kovrak o'simligi tarkibida organik sulfidlar, kumarinlar, keyin esa o'simlik 
smolasidan umbelliferon, ferula va gal'ban kislotalari va farneziferol turlari va kumarinlar 
ajratib olinishi insonlaming xayotida muxim o'rinni egallaydi degan umiddamiz .

SAMARQAND VILOYATI SHAROITIDA GLYСYRRHIZA GLABRA L. NING 
BA’ZI BIOLOGIK XUSUSIYATLARI 

Xurramov O.G., Islamov B.S. 
Samarqand Davlat universiteti

Glycyrrhiza glabra (Shirinmiya yoki Qizilmiya) ildizi jahon bozori tovarlari orasida 
tobora raqobatbardosh bo’lib bormoqda. Bu o’simlik ishlab chiqarishning ko’plab sohalarida 
qo’llanilmoqda. Xususan, og’ir va yengil sanoat tarmoqlarida, kosmetika, tibbiyotda, oziq- 
ovqat mahsulotlari ishlab chiqarishda keng qo’llanilmoqda. O’simlikning barglari va 
poyasidan chorva mollariga yem-xashak tayyorlashda foydalaniladi. Guli esa asal-shiraga boy 
bo’lganligi sababli asalarichilikda ham samarali foydalanilish mumkin. O’zbekistonda bu 
o’simlikni yetishtirish iqtisodiy, ijtimoiy va ekologik jihatdan juda foyda keltiradi.

Glycyrrhiza glabra bo’yi 1,5-2,5 m ga yetadigan ko’p yillik, polikarp o’t o’simlik[l], U 
“shirin ildiz” sifatida ham tanilgan bo’lib, shakarga qaraganda 50 barobar 
shirinroqdir[2].Shuning uchun farmotsevtikada bu o’simlikdan dorilaming ta’mini 
shirinlashtirishda foydalaniladi[3], G.glabra yer ostki qismi keng tarmoqlangan ildiz tizimiga 
ega. Tashqi qismi jigar rangda, ichki qismi esa sariq. Uzun silindrsimon gorizontal holatda 
o’sadi[4], G.glabrani ahamiyatli tomonlaridan yana biri sho’r tuproqli yerlarda o’stirish 
tuproqni qayta tiklanishiga olib keladi[5],

Glycyrrhiza glabra L. Evropaning janubi-sharqida, janubi-g'arbiy qismida,

